
     Төп дөйөм белем биреү мәктәптәре өсөн башҡорт теленән программа икенсе быуын Федераль дәүләт стандарттарында ҡуйылған талаптар һәм һөҙөмтәләр нигеҙендә төҙөлдө. Унда үҫеш программаһының положениеһы һәм төп идеялары, төп белем биреү өсөн универсаль уҡыу иҫәпкә алынды, шулай уҡ башланғыс кластың программалары менән күсәгилешлелек һаҡланылды.
      Башҡорт  теленән эш программаһы  түбәндәге норматив документтарға нигеҙләнеп төҙөлдө:
     -Төп белем биреү мәктәптәренең «Мәғариф тураһындағы» законға Федераль компоненттарҙың дөйөм белем биреү буйынса Федераль стандарттарына ярашлы дөйөм белем биреү  учреждениелары өсөн Башҡортостан Республикаһы Мәғариф министрлығы тарафынан V-XI кластарға ярашлы  программаһы. Программа авторҙары: В. Ш. Псәнчин, Ю.В. Псәнчин. – Өфө, 2002 й.;
  - Башҡортостан республикаһы Мәғариф министрлығы тарафынан раҫланған, 2002  йылда сығарылған программаһы;
 -Дәреслектәр:
1. В.Ш.Псәнчин. Башҡорт теле.5-се класс өсөн дәреслек. Ө.,Башҡортостан «Китап» нәшриәте, 2011 й. 
2. Башҡорт теле, 6-сы класс өсөн дәреслек. Х.А.Толомбаев, Х. В. Солтанбаева    Өфө:Башҡортостан «Китап» нәшриәте, 2012 й.
3. Ә.М.Аҙнабаева. Әсә теле. 7-се класс өсөн дәреслек,Өфө:Башҡортостан «Китап» нәшриәте, 2010 й. 
 4. Әсә теле. Ф.Ф.Абдуллина, С.Б.Аҡъюлов. 8-се класс өсөн дәреслек.    Өфө:Башҡортостан «Китап» нәшриәте, 2009 й.
5. В.Ш.Псәнчин. Башҡорт теле.9-сы класс өсөн дәреслек. Ө., Башҡортостан «Китап» нәшриәте, 2009 й.
 - Өҫтәлмә әҙәбиәт:  методик ҡулланма, тестар йыйынтығы, диктанттар,изложениелар йыйынтығы, дидактик материалдар
  Эш программаһы 4 бүлектән тора:
  1. Аңлатма яҙыу   
  2. Төп йөкмәтке
  3.  Тематик план 
  4.  Уҡытыу процесын тәьмин итеү буйынса тәҡдимдәр.

Төп дөйөм белем биреү маҡсаттарын тормошҡа ашырыуҙа “Башҡорт теле” предметының өлөшө.
Мәктәпкә юғары мәҙәниәткә эйә булған, грамоталы, hәp яҡлап камил булып өлгөргән, ил алдындағы изге эштәрҙе башлап йөрөүсе кешеләр әҙерләп сығарыу йөкмәтелгән. Ул мөһим бурысты заман талабынса хәл итеүҙә башҡорт теле ҙур роль уйнай. Башҡорт теле – башҡорт халҡының туған теле һәм Башҡортостан Республикаһының дәүләт теле булып һанала. Башҡорт әҙәби теле — башҡорт милли мәҙәниәтенең нигеҙе, шуға күрә мәктәптәрҙә уны өйрәнеүгә төп урын бирелә. V-XIкластарҙың программаһы башҡорт теленән булған барлыҡ эштәрҙең йөкмәткеһен һәм йүнәлештәрен үҙ эсенә ала. Ул  йүнәлештәрзең иң  мөһиме — туған тел һәм туған әҙәбиәт дәрестәрендә белем менән бер рәттән тәрбиә биреүҙе тығыҙ бәйләнештә алып барыу.
Программала уҡыусыларҙың туған телгә, һуҙгә булған ҡыҙыҡһыныуын һәр саҡ үҫтерә барыу, туған телдең байлығын, төрлө һүрәтләү сараларын күрһәтеү, һүҙ һәм уның формалар төрлөлөгөн телмәрҙә ҡулланыуҙа ынтылыш тәрбиәләү, уҡыусыларҙы туған телдән ныҡлы, аңлы белем алырлыҡ итеп уҡытыу бурысы ҡуйыла.
Теоретик белешмәләрҙе үҙләштереү уҡыусыларҙың тел факттарын сағыштырыу, төркөмләү, фонетик, морфологик, синтаксик, орфографик, пунктуацион һәм башҡа төрлө анализ яhay кеүек практик эштәр барышында тормошҡа ашырыла. Башҡорт теле уҡытыусыларының хәҙерге шарттарҙа мөһим бурысы - уҡыусыларзың грамоталы яҙыу һәм әҙәби тел нормаларын күҙәтеп һөйләү телмәрен үҫтереү. Орфографик һәм пунктуацион ҡағиҙәләрҙе өйрәнгәндә, уҡыусыларҙың ул ҡағиҙәләрҙе аңлауҙарын, хәтерҙәрендә тотоуҙарын тәьмин итеү, ҡағиҙәләрҙе миҫалдар менән дәлилләй алыуҙарына, дөрөҫ ҡулланыуҙарына ирешеү мотлаҡ шарт булып ҡала.
 Башҡорт теле программаһының һәр бүлеген, hәp темаһын өйрәнеү уҡыусыларҙың фекерләүен, телмәрен үҫтереүгә ныҡлы ярҙам итергә тейеш.

Башҡорт теле дәрестәрендә уҡыусыларзың бәйләнешле телмәрен үҫтереү түбәндәге йүнәлештәрҙе тормошҡа ашырғанда алып барыла:
1) әҙәби телдең дөрөҫ әйтелеше, һүҙьяһалыш, грамматик һәм лексик нормаларын асыҡ, дөрөҫ үҙләштереү;
2) уҡыусылар телмәренең грамматик төҙөлөшөн, һүҙ байлығын ишәйтеүҙән тора. Дәрестәрҙә уҡыусыларҙың һүҙ запасын байытыу төрлө күнегеүҙәр башҡарғанда, изложение, төрлө темаларға иншалар үткәреү барышында даими рәүештә һүҙлек һәм фразеологик берәмектәр өҫтөндә эш ваҡытында актив ғәмәлгә ашырыла.
Уҡыусыларҙың текстары таныш булмаған һүҙҙәрҙе күрә белеү һәләтлелеген үҫтереү, ул һүҙҙәрҙең мәғәнәһен төшөнөү өсөн төрлө һүҙлек-белешмәләргә мөрәжәғәт итеү ғәҙәтен тәрбиәләү һүҙлек өҫтөндә эшләүгә булған төп талаптарҙың  береһе һанала.
Балалар телмәренең грамматик төҙөлөшөн байытыу һәм төрлөләндереү һүҙбәйләнештәрҙең һөйләмдәрҙең синонимик формаларын, тел берәмектәрен ҡулланыу үҙенсәлектәрен даими күҙәтеү аша алып барыла.
3)фекерҙе телдән һәм яҙып дөрөҫ, тулы итеп сағылдырыу күнекмәләрен үҙ эсенә ала. Уҡыусыларҙың бәйләнешле телмәрен үҫтереүҙә изложениелар, иншалар, миниатюр хикәйәләр, бер нисә үҙ-ара бәйләнешле һөйләмдәрҙән төҙөлгән текстар өҫтөндә интенсив эшләү ҙур роль уйнай. Ундай эштәрҙе башҡарыу алдынан төрлө күнегеүҙәр алып барыла: тәҡдим ителгән текстарҙың темаһын билдәләү, төп фекерен асыҡлау, йөкмәткенән сығыпплан төҙөү, һүрәтләү сараларын барлау, яңыларын һайлау үткәрелә.
Бөгөнгө ижтимағи шарттарҙа мәктәп алдына башҡорт телен укытыуға ҡуйылған юғары талаптарҙан сығып, башҡорт телен өйрәнеү буйынса түбәндәге етди бурыстар йөкмәтелә:
-	уҡыусыларға башҡорт теленең фонетикаһынан, лексикаһынан, һүҙьяһалыш менән грамматикаһынан, стилистикаһы менән пунктуацияһынан, шулай уҡ телдең ижтимағи тормоштағы функцияһы, телдең үҫеше хаҡында программала билдәләнгән күләмдә ныҡлы белем биреү;
-	уҡыусыларҙың фекерләүен, танып-белеү һәләтлелеген үҫтереү;
· уҡыусыларҙа әсә теленең hүҙ байлығына һаҡсыл ҡараш тәрбиәләү;
· уҡыусыларҙы, телдең орфоэпик, интонацион нормаларын күҙәтеп, дөрөҫ, асыҡ һәм тасуири уҡыу күнекмәләре менән ҡоралландырыу;
-	балаларҙың орфографик һәм пунктуацион күнекмәләрен үҫтереү;
-	башҡорт теленең байлығын, тасуирлау мөмкинлектәрен асыу аша уҡыусыларҙа туған телде өйрәнеүгә әүҙем ҡыҙыҡһыныу, туған телгә, туған халыҡҡа, Ватанға тоғролоҡ һәм hөйөү, ғәҙеллек, донъяға киң ҡараш, кешеләр араһында татыулыҡ, ата-әсәгә, туған халыҡтың быуаттар буйына тупланған тормош ҡағиҙәләренә, әхлаҡ нормаларына хөрмәт тәрбиәләү.

Төп мәктәптә башҡорт телен уҡытыу маҡсаттары:
1)  туған телгә ҡарата һөйөү, мәҙәниәт күренеше булараҡ, телгә ҡарата аңлы ҡараш тәрбиәләү; туған телдең төп аралашыу, кеше эшмәкәрлегенең төрлө сфераһынан белем алыу  ҡоралы булыуын, йәмғиәттә ҡабул ителгән әхлаҡ-этик нормаларҙы үҙләштереү сараһы булыуын аңлау; туған телдең эстетик ҡиммәттәрен үҙләштереү;
2) көндәлек тормошта һәм уҡыу эшмәкәрлегендә туған телде аралышыу сараһы булараҡ үҙләштереү; уҙ-ара аңлашыу һәм уҙ-ара фекер алышыуға һәләтлелекте үҫтереү;универсаль уҡыу хәрәкәттәрен (эшмәкәрлек маҡсаттарын аныҡ итеп әйтә белеү,библиографик эҙләнеү үткәреү, төрлө типтағы лингвистик һүҙлектәрҙән, сығанаҡтарҙан, Интернеттан тейешле мәғлүмәтте алыу һәм эшкәртеү һ.б.) үҙләштереү;
3) тел системаһы төҙөлөшөн һәм уның хәрәкәттә булыу законлығын үҙләштереү; анализлау, сағыштырыу, классификациялау һәм тел факттарын баһалау һәләттәрен үҫтереү; яҙма һәм һөйләү телмәрен, телмәр этикет нормаларын үҙләштереү; алынған белемде,күнекмәне аралашыу процесында, уҡыу эшмәкәрлегендә һәм көндәлек тормошта ҡулланыу һәләтлеген камиллаштырыу.

“ Башҡорт теле” предметының өйрәнеү һөҙөмтәләре
Шәхси һөҙөмтәләре булып түбәндәгеләр тора:
1. башҡорт телен башҡорт халҡының төп милли-мәҙәни ҡиммәте булараҡ аңлау, интелектуаль, ижади һәләтлектәрен һәм шәхестең мораль-этик сифаттарын үҫтереүҙә туған телдең ролен,уның мәктәптә белем алыу процесындағы әһәмиәтен билдәләү;
1. башҡорт теленең эстетик ҡиммәтен аңлау;туған телгә ҡарата ихтирам, һөйөү, уның менән ғорурланыу тойғоһо тәрбиәләү; милли-мәҙәни сағылыш булараҡ, башҡорт теленең таҙалығын һаҡлау тураһында хәстәрлек күреү;үҙ телмәреңде камиллаштырырға ынтылыу;
1. аралашыу процесында кәрәкле һүҙлек запасына эйә булыу һәм үҙ фекереңде иркен еткереү өсөн тейешле грамматик сараларҙы үҙләштереү; үҙ телмәреңде күҙәтеү һәм уны баһалау күнекмәһен булдырыу.
Предмет һөҙөмтәләре:
1. Телдең төп функциялары тураһында, башҡорт теленең башҡорт халҡының милли теле,БР-һының дәүләт теле булыуы тураһында, тел һәм халыҡ мәҙәниәтенең бәйләнештәре тураһында, туған телдең кеше һәм йәмғиәт тормошондағы роле тураһында ҡараш булдырыу;
1.  гуманитар фәндәр системаһында туған телдең урынын һәм мәғарифта тулыһынса уның ролен аңлау;
1. туған тел тураһында төп фәнни нигеҙҙе үҙләштереү;
1. тел ғилеменең төп аңлатмалары:лингвистика һәм уның төп бүлектәре; тел һәм телмәр аралашыуы,һөйләү һәм яҙма телмәр,монолог,диалогһәм уларҙың төрҙәре; функциональ стилдәр,текст,текст төрҙәре;телдең төп берәмектәре,уларҙың билдәләре һәм телмәрҙә ҡулланыу үҙенсәлектәрен үҙләштереү;
1. башҡорт теленең лексикаһы һәм фразеологияһының төп стилистик ресурстарын,башҡорт әҙәби теленең төп нормаларын, һөйләү этикет нормаларын үҙләштереү;
1. телдең төп берәмектәрен,грамматик категорияларын анализлау һәм таныу, тел берәмектәрен аралашыу шарттарына ярашлы ҡулланыу;
1. һүҙгә төрлө анализ төрҙәрен,һөйләм һәм һүҙбәйләнешкә синтаксик анализ яһау;
1. тел-һүрәтләүсаралары һәм уларҙы уҡыусы телмәрендә ҡулланыу.
V-IX кластарҙа башҡорт теле предметының йөкмәткеһе һәм төҙөлөшө
Программала ҡаралған курстың йөкмәткеһе фәнни һәм еңел аңлайышлылыҡ, системалылык һәм күсәгилешлек (дауамсанлык) нигеҙендә эшләнде.
Тел материалы кластар буйынса милли мәктәптәрҙең уҡыу планына яраҡлаштырып бүленде.
        Башҡорт теле курсында фонетиканы, лексиканы, һүҙьяһалышты, грамматиканы (морфологияны һәм синтаксисты) өйрәнеү ҡаралған. Әйтелгәндәрҙән тыш, дөрөҫ әйтелеш, дөрөҫ яҙыу (орфография), тыныш билдәләренең ҡуйылышы буйынса күнекмәләр булдырыу, һөйләү һәм яҙыу  телмәрен камиллаштырыу, стилистик күнекмәләр формалаштырыу, шулай уҡ тел белеменән ҡайһы бер белешмәләр ҙур урын биләй.
        Программала билдәләнгән теоретик белешмәләр башҡорт тел белеменең бөгөнгө ҡаҙаныштарын иҫәпкә алып бирелә.
       V класта фонетика (графика һәм орфография менән бергә), лексика, һүҙьяһалыш, морфологиянан исем, ҡылым (мәғәнәһе, морфологик билдәләре барлыҡ-юҡлыҡ формаһы, үҙ аллы һәм ярҙамсы ҡылымдар, тамыр ҡылым, нигеҙ ҡылым, ҡылымдың затлы формалары) өйрәнелә. I—IV кластарҙа өйрәнелгәндәрҙе ҡабатлағандан һуң уҡыу йылының башында уҡ, синтаксис һәм тыныш билдәләренең ҡуйылышынан тәүге мәғлүмәттәр бирелә. Синтаксис тураһындағы башланғыс мәғлүмәттәрзең шул килеш урынлаштырылыуы морфологияны синтаксик нигеҙҙә өйрәнеүҙе бойомға ашырырға мөмкинлек тыузыра. Шулай итеп, уҡыусыларзың бәйләнешле телмәрен үҫтереүгә синтаксисты өлкән синыфтарҙа системалы өйрәнә башлағанға тиклем үк киң юл асыла.
Программала материал өлөшләтә һыҙма-баҫҡыслы принципта урынлаштырылды. Исем менән ҡылым һүҙ төркөмдәре ике   класта
(V-VI кластарҙа) өйрәнелә, сөнки ул һүҙ төркөмдәре башҡорт телендә иң ныҡ үҫешкән һәм ҡатмарлыларҙан һанала. Был үҙенсәлек уҡыусыларҙың йәш һәм белем кимәлен иҫәпкә алыу мәсьәләһен ҡуя. Ҡалған hүҙ төркөмдәре һыҙма (теҙмә) принципта бирелә.
Лексика менән уҡыусылар V-VI кластарҙа танышалар: 5-се синыфта һүҙҙең мәғәнәләре өйрәнелһә, 6-сыла башҡорт теленеңһүҙҙәре килеп сығышы,ҡулланылышы яғынан тикшерелә.
«Тура һәм ситләтелгән телмәр» темаһынан V класта тик тура телмәр хаҡында ғына мәғлүмәт бирелеп, иғгибар диалогҡа йүнәлтелә. Тема тулы килеш VII класта өйрәнелә.
    Морфология буйынса мәғлүмәттәр VII класҡа сығарылмай, VI класта тамамлана.
VII—VIII кластарҙа синтаксис тулы килеш өйрәнелә. VII класта -ябай һөйләм синтаксисы: һүҙбәйләнеш һәм һөйләм, һөйләм киҫәктәре, ике һәм бер составлы, тулы һәм кәм, тиң киҫәкле һөйләмдәр, инеш һәм өндәш һүҙҙәр, һөйләмдең айырымланған киҫәктәре, тура һәм ситләтелгән телмәр үтелә.
VIII класта ҡушма һөйләм синтаксисы өйрәнелә: теҙмәҡушма, эйәртеүле ҡушма һөйләмдәр ентекле ҡарала. Эйәрсән һөйләмдәрҙең баш һөйләмдәргә бәйләнеп килеү саралары бер генә урында, баш һәм эйәрсән һөйләмдәр тураһында төшөнсәне үткәндәнһуң шунда уҡ бирелә. Эйәрсән һөйләмдәрҙең төрҙәрен айырым-айырым үткәндә, уларҙың баш һөйләмгә бәйләнеп килеү юлдарын, сараларын яңы материал итеп махсус өйрәтеүҙең  кәрәге ҡалмай. Күнегеүҙәр эшләгәндә, уларҙы уҡыусыларҙыңүҙҙәренән билдәләтеү бурысы ғына ҡуйыла, сөнки эйәрсән һөйләмдәрзеңһорауҙар аша ниндәй һөйләм икәнен танырға өйрәтеү, уларҙы һөйләүһәм яҙыу телмәрендәҡуллана белеү күнекмәләрен булдырыу маҡсатҡа ярашлы һанала.
Башҡорт телен уҡытыу барышында телмәр үҫтереүҙең ҡайһы бер мәсьәләләре
Башҡорт теле программаһы яңы шарттарҙа тел уҡытыуҙың практик йүнәлешен көсәйтеү бурысын ҡуя һәм бәйләнешле телмәр үҫтереүгә махсус сәғәттәр бүлә, ундай сәғәттәр әҙәбиәт дәрестәренән дә алына. V класта бәйләнешле телмәр үҫтереүгә башҡорт теленән һәм әҙәбиәттән 12-шәр (бөтәһе 24) сәғәт ваҡыт бүленә. Шул ваҡыт эсендә уҡыусыларға текст һәм уның  өлөштәре тураһында төшөнсә, ябай план, текстың  киң һәм тар темаларын, уның төп фекерен билдәләү, телмәрзең стиле тураһында, йәнле һөйләү һәм художестволы стилдәре тураһында башланғыс төшөнсә, хикәйәләү һәм тасуирлау тураһында мәғлүмәттәр бирелә. Программаның был бүлегендә айырым предметтарҙы, хайуандарҙы һүрәтләүгә ҡоролған текстар буйынса тулы һәм ҡыҫҡартылған изложениелар яҙыу, уҡыусыларҙың тормошонан берәй ваҡиға, сюжетлы картина буйынса, файҙалы хезмәттә ҡатнашыу тураһында хикәйә-иншалар тезергә өйрәтеү ҡаралған.
Телмәр үҫтереү өҫтөндә эшләгәндә, ул бүлектәрҙәге төшөнсәләрҙе өйрәнеүгә киң урын бирелергә, алдан сәғәттәргә бүленгән пландар төзөлөргә тейеш. Шул саҡта ғына телмәр үҫтереү проблемаһына яҡын килеп була һәм ҡаралған күнекмәләрҙе еренә еткереп үтергә мөмкин.
     Тасуири уҡыу күнекмәләрен формалаштырыу телмәр үҫтереү эштәре менән бергә алып барыла. Тасуири уҡыуҙы ойоштороуҙан алда һүҙҙеңөндәрен айыра белеү, һүҙҙәрҙе асыҡәйтеү; баҫымлы һәм баҫымһыҙ ижектәрҙе айыра белеү, һөйләмдәрзең сиген билдәләү, дөрөҫ тауыш, интонация һайлау, телмәр темпын күҙәтә белеү, йәғнибаҫымлы һүҙҙәрҙе айыра алыу кеүек күнекмәләр формалаштырыла. Ундай күнекмәләргә тел дәрестәрендә лә, әҙәбиәт дәрестәрендә лә иғгибар ителә. Уҡытыусы үҙе тасуири уҡырға, уҡыусыларҙың да тасуири уҡыуҙарын талап итергә тейеш.
Тел дәрестәрендә уҡыусыларҙың төрлө темаларға телдән сығышяһауҙарын мотлаҡ ойошторорға кәрәк, уны системаға әйләндереү маҡсатҡа ярашлы. Уҡыусыларҙың асыҡ, бәйләнешле һәм йәнле итеп һөйләүҙәренә ирешергә кәрәк .
Башҡорт теле курсының ҡайһы бер темаларын үткәндәһәм бүтән предметтарҙы уҡытҡанда, оҡшаш мәғлүмәттәр, оҡшаш төшөнсәләр осрай. Оҡшашлыҡтар бигерәк тә туған әҙәбиәт, рус теле һәм әҙәбиәте, сит ил теле предметтарында күп. Телдең туған әҙәбиәт менән бәйләнеше телмәр үҫтереу программаһы менән дә билдәләнелә. Әҙәбиәт дәрестәрендәөйрәнелгән төрлөһүрәтләү, күркәмлек сараларын тел дәрестәрендә лә файзаланырға кәрәк. Телдең теге йәки был күренештәрен (мәҫәлән, төрлө грамматик формаларҙыңҡулланылышы, һүҙҙәрҙең бәйләнеү саралары һәм юлдары, төрлө синтаксик төҙөлмәләр иллюстрациялау өсөн әҙәбиәт дәрестәрендәөйрәнелгән әҫәрҙәрен миҫалдар алынырға тейеш).
Башҡорт телен рус теле менән (шулай уҡ сит ил теле менән дә) бәйләп уҡытыу өсөн мөмкинлектәр бигерәк күп. Бер үк һәм оҡшаш төшөнсәләр ике телдә лә бар. Тәржемә яһау, ике телдең факттарын сағыштырыу, уларзың оҡшаш һәм айырмалы яҡтарын билдәләү кеүек эштәре киң ҡулланырға кәрәк.
Тел күренештәре менән оҡшаш төшөнсәләр тарих (архаизмдар, тарихи һүҙҙәр, үҙләштерелгән һүҙҙәр, халыҡ тарихы, телдең, яҙыуҙың барлыҡҡа килеүе), география (телдәрҙең таралыуы, төркөмдәре), анатомия (телмәр органдары, телмәр механизмы), музыка (өн, тауыш, интонация, тембр) дәрестәрендә бар.
     Был предметтарҙы өйрәнеү процесында уҡыусылар төрлө факттарҙы сағыштырырға, анализларға, һығымталар яһарға,дөйөмләштерергә күнегәләр. Уҡытыусы башҡорт теле дәрестәрендә уҡыусыларҙың бүтән предметтарҙы өйрәнеүһөҙөмтәһендә алған белемдәренә таянырға һәм шуның менән башҡорт телен башҡа уҡыу фәндәренә бәйләргә бурыслы.Предмет-ара бәйләнеш өйрәнелә торған материалды яҡшыраҡ аңларға һәм башҡорт теле буйынса төплөкүнекмәләр формалаштырырға мөмкинлек бирәсәк. Программалағы hәp кластың телмәр үҫтереү өлөшөн яҙғанда проблеманың Рәсәй мәктәптәрендә хәл ителеү тәжрибәһе файҙаланылды.
Төп йөкмәтке
Коммуникатив компетенцияны тәьмин итеүсе йөкмәтке.
1-се бүлек. Телмәр һәм аралашыу телмәре.
1.Телмәр һәм аралашыу телмәре. Телмәр ситуацияһы. Һөйләү телмәре, 
 яҙма телмәр. Диалогик телмәр.Экология проблемалары,йәштәр,ижади һәм әхлаҡи проблемалар буйынса бәхәстәрҙә (дискуссияларҙа) ҡатнашыу. Әңгәмәсегә үҙ фекереңде,ҡарашыңды  аңлата һәм ышандыра,дәлилләп иҫбатлай белеү.  Монологик телмәр .  Монолог төрҙәре.
2. Һөйләү һәм яҙма телмәрҙең төп үҙенсәлектәрен аңлау; һөйләү һәм яҙма телмәр өлгөләрен анализлау. Диалогик һәм монологик телмәрҙе айырыу. Коммуникатив маҡсатты һәм төрлө аралашыу ситуацияларында һөйләүсенең мотивын аңлау. Формаль һәм формаль булмаған шәхес-ара аралашыуҙа телмәр тәртибе нормаларын үҙләштереү.
2-се бүлек. Телмәр эшмәкәрлеге.
1.Эшмәкәрлек булараҡ телмәр. Телмәр эшмәкәрлеге төрҙәре: уҡыу, аудирование (тыңлау), һөйләү, яҙыу.
    Уҡыу мәҙәниәте, аудирование, һөйләү һәм яҙыу.
2.Телмәр эшмәкәрлегенең төп төрҙәрен үҙләштереү.
    Текстағы төп һәм өҫтәмә мәғлүмәтте адекват ҡабул итеү. Аралашыу стуацияларына яраҡлы рәүештә тулы һәм ҡыҫҡартып уҡылған йә тыңланған текстың өкмәткеһен биреү. Уҡыуҙың торлө төрҙәрен дәреслек һәм башҡа мәғлүмәти сығанаҡтар менән эшләү ысулдарын үҙләштереү. Аудироваеиеның төрлө төрҙәрен үҙләштереү. Тыңланған һәм уҡылған текстың йөкмәткеһен һөйләп биреү. 
Телдән һәм яҙма монологик, шулай уҡ маҡсатты, аралашыу ситуацияһын һәм сфераһын иҫәпкә алып, төрлө коммуникатив йүнәлешле телдән диалог төҙөү.
3-сө бүлек. Текст.
1.Текстың аңлатмаһы, текстың төп билдәләре. Тема, коммуникатив күрһәтмә, текстың төп мәғәнәһе. Текстың микротемаһы.
   Текстың өлөштәренең һәм һөйләмдәренең бәйләнеш саралары. Текстың коммуникатив-стилистик сараһы булараҡ абзац.
   Текстың функциональ-мәғәнәүи төрө: һүрәтләү, хикәйәләү, фекер йөрөтөү. Текстың структупаһы, планы. Текста теманы үҫтереү ысулдары.
   Тексты мәғлүмәти эшкәртеүҙең төп төрҙәре: план, конспект, аннотация.
2.Темаға, төп мәғәнәгә, телмәрҙең функциональ-мәғәнәүи төрөнә ҡарау күҙлегенән тексты анализлау. Текстың планын төҙөү, мәғәнәүи бүлектәрен билдәләү, һөйләмдәрҙеңбәйләнеү ысулдарын һәм сараларын билдәләү. Тел үҙенсәлектәрен анализлау. Маҡсат, тема, төп мәғәнә, адресат, ситуация һәм аралашыу шартынан сығып, тел сараларын һайлау. Тексты төҙөү нормаһын һаҡлау.Һөйләү һәм яҙма телмәрҙе баһалау, мөхәррирләү. Тексты мәғлүмәти эшкәртеү.
4-се бүлек. Телдең функциональ төрлөлөгө.
1.Телдең функциональ төрлөлөгө, һөйләү теле, функциональ стилдәр.
    Ҡулланыу сфераһы, типик аралашыу ситуациялары, телмәр бурысы, тел саралары. Стилдәр. Уларҙы ҡулланыу үҙенсәлектәре.
2. Һөйләү телмәренең, матур әҙәбиәт теленең һәм фуекциональ стилдәрҙең үҙенсәлектәрен табыу. Йөкмәтке, стилистик үҙенсәлектәр, тел сараларын ҡулланыу күҙлегенән телмәрҙе ҡаршы һәм сағыштырыу. Төрлө стилдәге яҙма телмәр, жанр һәм телмәр төрҙәре: тезис, конспект һ.б.Уҡыусының үҙ тиңдәштәре алдында ҡыҫҡа ғына доклад, белдереү менән сығыш яһауы, бәхәстә ҡатнашыуы.
Тел һәм лингвистик (тел) компетенцияһын тәьмин итеүсе йөкмәтке
5-се бүлек. Тел тураһында дөйөм төшөнсә.
1.Башҡорт теле – башҡорт халҡының милли теле, БР-ның дәүләт теле.
    Лингвистика – тел ғилемен өйрәнеүсе фән.
    Лингвистиканың төп бүлектәре.
    Күренекле телселәр.
2.Кеше тормошонда коммуникатив белемдең мөһимлеген һәм йәмғиәт, дәүләт тормошонда башҡорт теленең ролен аңлау.
    Башҡорт теленең килеп сығышын белеү, уның башҡа телдәр менән бәйләнештә булыуын күҙаллау. Башҡорт теленең матурлығын, байлығын аңлау.
6-сы бүлек. Фонетика һәм орфоэпия.
1.Лингвистика бүлеге булараҡ фонетика.
    Телдең берәмеге булараҡ өн. Һуҙынҡы өндәрҙең системаһы. Тартынҡы өндәрҙең системаһы. Телмәр ағымында өндәрҙең үҙгәреше. Фонетик транскрипцияның элементтары. Ижек. Баҫым.
   Лингвстика бүлеге булараҡ орфоэпия. Норматив әйтелеш һәм баҫымдың төп ҡағиҙәләре.
2. Һүҙҙә өн функцияһының мәғәнәүи айырмалығына төшөнөү. Баҫымлы һәм баҫымһыҙ һуҙынҡыларҙы, яңғырау һәм һаңғырау, ҡалын һәм нәҙек һуҙынҡыларҙы айырыу. Һүҙҙәрҙең әйтелеш һәм яҙылыш үҙенсәлектәрен транскрипция элементтары ярҙамында аңлатыу. Һүҙҙәргә фонетик анализ яһау.
    Әҙәби тел нормаларына яраҡлы һүҙҙәрҙең дөрөҫ әйтелеше. Орфоэпик нормалар күҙлегенән сығып, баланың үҙенең һәм икенсе кешенең телмәрен баһалауы.
   Фонетик-орфоэпик белем һәм күнекмәләрҙе уҡыусының үҙ телмәрендә ҡулланыуы.
7-се бүлек. Графика.
Лингвистика бүлеге булараҡ графика. Башҡорт алфавитында хәрефтәрҙең урынлашыу тәртибен һәм уның әһәмиәтен үҙләштереү (һүҙҙәрҙе билдәле тәртипкә килтереү, алфавит ярҙамында кәрәкле мәғлүмәт эҙләү һ. б.), өндәрҙе һәм хәрефтәрҙе айырыу. Һүҙлек, белешмә, СМС хәбәрҙәрҙән мәғлүмәт ҙләгәндә алфавитты ҡулланыу.
8-се бүлек. Морфемика һәм һүҙьяһалыш.
Лингвистика бүлеге булараҡ морфемика. Телдең минималь мәғәнәүи берәмеге буларак морфема.
     Һүҙ составы (тамыр һәм ялғауҙар). Тамырҙаш һүҙҙәр. Уларҙың тамыры. Яһаусы һәм үҙгәртеүсе ялғауҙар. Һүҙьяһалыш. Ҡушма һүҙҙәр. Ҡушылып яҙылыусы ҡушма һүҙҙәр. Ҡабатлау юлы менән йәки парлап яһалған ҡушма һүҙҙәр. Ҡушма һүҙҙәрҙең дөрөҫ яҙылышы. Ҡушма һүҙҙәрҙә ҡалын (ъ) һәм нәҙек (ь) айырыу билдәләренең яҙылышы. Ьүҙҙәргә составы буйынса анализ.Һүҙ төҙөлөшө. Һүҙҙең тамыры. Тамыр нигеҙле һүҙҙәр. Һүҙ нигеҙе тураһында төшөнсә. Яһалма һәм ҡушма һүҙҙәр. Ялғауҙар.
     Һүҙлектәрҙе төрлө укыу мәсьәләләрен сисеүҙә ҡулланыу.
     Әҙәби телмәрҙә һүҙ яһауҙың тасуири сараларын ҡулланыуҙы күҙәтеү.

9-сы бүлек. Лексикология һәм фразеология.

Башҡорт лексикаһында иң боронғо ҡатлам һүҙҙәр. Төп башҡорт һүҙҙәре тип был телдең иң боронғо мираҫ, шул ук ваҡытта мәңге йәш һүҙҙәре аталыу. Боронғо төрки һәм хәҙерге башҡорт, башҡорт һәм хәҙерге төрки, башҡорт һәм алтай   башҡорт һәм урал-алтай телдәренең лексик параллелдәренең төп башҡорт һүҙҙәренең сығанактары булыуы. Башҡорт теленең үҙ һүҙҙәре мәсьәләһе.
    Башҡорт лексикаһында төп рус (урыҫ) һүҙҙәре, рус теленең үҙ һүҙҙәре ҡатламы. Актив һәм пассив ҡулланылыш йәһәтенән башҡорт лексикаһы: иҫкергән (архаизм һәм историзмдар) һәм яңы һүҙҙәр (неологизмдар), уларҙың төрҙәре һәм ҡулланылыш үҙенсәлектәре, иҫке менән яңының мөнәсәбәттәшлеге.
    Ҡулланылыш өлкәһе (сфераһы) буйынса башҡорт лексикаһы; дөйөм ҡулланылышлы һәм ҡулланылышы сикләнгән һүҙҙәр ҡатламдары. Һуңғы ҡатламдың диалекталь лексиканан, махсус (профессиональ һәм терминологик) лексиканан ойошоуы. Диалект лексикаһы (диалекталь лексика, диалектизмдар) һәм уларҙың төрҙәре.
Махсус (профессиональ һәм терминологик) лексика. Традицион лексикологияла ҡабул ителгәнсә, һүҙлек составын тематик (лексик-семантик) төркөмдәр: профессиональ (кәсеп-һөнәр) лексикаһына бүлеп өйрәнеүҙең маҡсатҡа ярашлы булыуы. Халыҡ терминологияһы һәм фәнни терминология. Дөйөм тел һүҙлектәрендә махсус лексика менән терминологияның тотҡан урыны, составы һәм нисбәте. Аңлатмалы һәм тәржемә тармаҡ терминологик һүҙлектәренә күҙәтеү. Әҙәбиәт ғилеме һүҙлеге һәм лингвистик терминдар һүҙлеге. Художестволы, публицистик, фәнни-популяр, фәнни әҙәбиәттәрҙә махсус лексика менән терминологияның ҡупланылышына ҡарата. Һүҙлектәр һәм уларҙың төрҙәре.
 Төрлө стилдәге әҫәрҙәрҙә һәм төрлө фунҡциональ телмәрҙә лексика һәмфразеологияны сағылдырған һүрәтләү сараларын ҡулланыуҙы күҙәтеү.

10 – сы бүлек. Морфология.
1.Грамматиканың бүлеге булараҡ морфология.
Һөйләм эсендә һүҙ, лексик мәғәнәнән тыш, грамматик мәғәнә лә ала. Грамматик мәғәнә ысынбарлыҡтағы предметтарҙың, билдәләрҙең һәм башҡа шуның кеүек күренештәрҙең араһындағы бик күп төрлө мөнәсәбәттәрҙе дөйөмләштерә. Үҙ аллы һүҙ төркөмдәре-исем, ҡылым, алмаш, сифат,рәүеш,һан.Ярҙамсы һүҙ төркөмдәре: теркәүестәр, бәйләүес, оҡшатыу һүҙҙәре, ымлыҡтар, мөнәсәбәт һүҙҙәр.
Исем-төрлө предмет, күренеш, төшөнсә атамалары. Исем берлектә(өй, ағас, бала), күплектә( өйҙәр, ағастар, балалар)үҙгәрә.. Яңғыҙлыҡ исемдәр- Айһылыу, Мәскәү.., уртаҡлыҡ исемдәр- ай, урман, парта, ручка. Исем килеш менән үҙгәрә 
Сифат- предметтың билдәһен белдерә.Ул тамыр( аҡ, бәләкәй, ҙур), яһалма (аң-лы, белем-ле, сереү- серек, ете- етеле, тарих- тарихсы), ҡушма-( аҡлы- ҡаралы, тәмле- татлы, һылыу- һылыу). Дәрәжәләре: төп (аҡ, ҡыҙыл, йәшел),артыҡлыҡ (ап- аҡ, ҡып- ҡыҙыл, йәм- йәшел), аҙһытыу( аҡһыл, йәшкелт, ҡыҙғылт),сағыштырыу(ағыраҡ, ҡыҙылыраҡ, йәшелерәк).
Ҡылым-заттың, предметтың эшен, хәрәкәтен, трошон, һәләтен, күренешен белдерә.Үҙгәрә заманда:хәҙергезаман(бара, ҡайта, эшләй), үткән(барған, ҡайтҡан, эшләгән), киләсәк(барыр, ҡайтыр, эшләр). Ҡылым һөйкәлештәре:бойороҡ(әйт, әйтһен, әйтмәгеҙ, әйтһендәр), хәбәр(әйтәм, әйтәсәк, әйтер ине), шарт (әйтһәм, әйтһәң, әйтһә), теләк (әйтәйек, әйтмәксе булам). Ҡылым төркөмсәләре(затһыҙ ҡылымдар): Исем ҡылым (башлау, эшләү, төрөү, уҡыу), Сифат ҡылым( барыр, әйткән, йырлаған,уыясаҡ, барыусы, әйтер, күрәсәк, күрер), Уртаҡ ҡылым(барырға, уҡырға, килергә, килмәҫкә, уҡымаҫҡа), Хәл ҡылым( барып, килеп, булғас, булмағас, булғансы, ҡайтҡансы).Ҡылым йүнәлештәре:төп (яҙа, ашай, йоҡлай), ҡайтым( йыуын, йыуынды, эшләнде, кейен- кейенде), төшөм( һалынған, эшләнгән, барылған) йөкмәтеү( ҡарат, эшләт, эшләттер, яҙҙыр, яңыр, ашыр), уртаҡлыҡ ( алышырға, эшләшергә, тотошорға)
Һан-предметтың иҫәбен, уның һаналыу тәртибен белдерә. Б-ленә: ябай һандар(бер ике, биш, ун), ҡушма һандар ( ике мең, биш йөҙ, алтмыш ике). Һан төркөмсәләре: төп(ике йорт, биш алма), рәт һандары( беренсе, өсөнсө, алтынсы), бүлем һандары( берешәр, икешәр, алтышар), сама һандары( алты-етеләгән, биш- алты, йөҙҙәрсә) йыйыу һандары( берәү, икәү, өсәү), үлсәү һандары( алтылы калуш, унлы лампа,) кәсер һандары( дүрт бөтө икенән бер, бер бөтөн ундан биш).Нумератив һүҙҙәр- үҙенсәлекле үлсәү берәмеге- бер ҡосаҡ, бер көтөү, өйөм, төргәк, йотом, тамсы, баш, килограмм.. Дөрөҫ яҙылышы.
Алмаш- исемде, һанды, рәүеште телмәрҙә алмаштырып йөрөүсе һүҙ төркөмө. Төркөмсәләре .
Рәүеш- эш-хәрәкәттең билдәһен белдереүсе һүҙ.Төркөмсәләре:төп(йәйәү, алмаш, аҡсалата,шәп, яй, әкрен),ваҡыт( кисә, бая, иртәгә, тиҙҙән), урын( алыҫ, яҡын, аҙаҡ, яҙын), оҡшашлыҡ( уларса, йәштәрсә, беҙҙеңсә), күләм-дәрәжә( бер аҙ,әҙ-мәҙ, бөтөнләй, яртылаш), сәбәп- маҡсат( бушҡа, юҡҡа, юрый, әрәмгә). Дәрәжәләре:сағыштырыу(шәберәк, әкренерәк), артыҡлыҡ(бик шәп, үтә шәп, ғәжәп матур)
Ярҙамсы һүҙ төркөмдәре
Теркәүес- һөйләм киҫктәрен йә ябай һөйләмдәрҙе бер ҡушма итеп теркәүсе ярҙамсы һүҙ. Ябай (әммә, ләкин, йәғни, шуға, тимәк), ҡушма (әгәр ҙә, шулай уҡ, шуның өсөн) теркәүестәр була. Теҙеү (да-дә, та-тә, ла-лә-йыйыу теркәүесе, ә, тик, шулай ҙа, фәҡәт- ҡаршы ҡуйыу, йә, йәки, йәиһә, әллә- бүлеү, хатта, бәлки- аныҡлау) һәмэйәртеү(сөнки, шулай булғас, шуның һөҙөмтәһендә) теркәүестәре була.
Бәйләүес- эйәреүсе һүҙҙе эйәртеүсе һүҙгә, эйәрсән һөйләмде баш һөйләмгә бәйләй. 3 төркөмгә бүленә:исемдәрҙең төп килештә, алмаштарҙың эйәлек килештә тороуын талап итеүсе( менән, өсөн, кеүек, айҡанлы, буйынса), төбәү килештә килгән исемдәр менән ҡулланылыусы(күрә, хәтле, саҡлы, ҡарамаҫтан, ҡаршы),исемдәрҙең сығанаҡ килеш менән ҡулланылыусы(һуң, башҡа, тыш, башлап, ҡала).
Киҫәксәләр- һөйләм киҫәктәренә һәм һөйләмдәргә төрлө мәғәнә төҫмөрләнеше буреү өсөн ҡулланыла. Төркөмсәләре: һорау(-мы,-ме,-мо, ме ни, -микән), көсәйтеү(бик, ифрат, бигерәк, ап-, иң, иллә)раҫлау( әле, бит, инде, тағы) үтенеү( -сы,-се, -со, һана,-һәнә) инҡар итеүҙе( түгел, һис), сикләү(ҡына, кенә, тик, иһә), билдәләү( тап, нәҡ, хас), икеләнеү( дыр, дер, тыр, тер, тор)
Мөнәсәбәт һүҙҙәр- уй-фекергә ҡарата төрлө мөнәсәбәтен белдерә. (мәҫәлән, ихтимал, моғайын, исмаһам, ҡыҫҡаһы)
Ымлыҡтар- тойғоларҙы, күренештәрҙе, тауыштарҙы аңлатҡан һүҙҙәр( бәй-бәй, ай- һай, жыу, селтер- селтер, их, ах, һи,сәт- сәт).

11- се бүлек. Синтаксис.
Грамматиканың бүлеге булараҡ синтаксис.Синтаксистың берәмеге булараҡ һүҙбәйләнеш һә м һөйләм.
 Ябай һөйләмдәр. Баш һәм эйәрсән киҫәктәр. Хәбәр төрҙәре. Айырымланған эйәрсән киҫәктәр.  
    Ҡушма һөйләм.
  Теҙмә ҡушма һөйләмдәр.
 Теҙмә ҡушма һөйләмдәр тураһында төшөнсә.Уларҙың төрҙәре.Теркәүесле теҙмә ҡушма һөйләмдәр тураһында дөйөм төшөнсә,уларҙа тыныш билдәләре.Теркәүесһеҙ теҙмә ҡушма һөйләмдәр тураһында дөйөм төшөнсә;уларҙа тыныш билдәләре. Теркәүесле, теркәүесһеҙ теҙмә ҡушма һөйләмдәрҙе дөрөҫ интонация менән уҡыу,уларҙы һөйләү һәм яҙма телмәрҙә ҡулланыу күнекмәләрен үҫтереү; ул төр ҡушма һөйләмдәргә синтаксик анализ яһай белеү.
  Эйәртеүле ҡушма һөйләм.
  Баш һәм эйәрсән һөйләм. Эйәрсән һөйләмдең баш һөйләмгә бәйләнеү саралары. Эйәрсән һөйләм төрҙәре тураһында төшөнсә, улар эргәһендә тыныш билдәләре;хәл һөйләмдәр. эйәртеүле ҡушма һөйләмдәрҙе дөрөҫ интонация менән уҡыу,уларҙы телмәрҙә стилистик маҡсатта ҡулланырға өйрәтеү. Телдән һәм яҙыа синтаксис һәм пунктуацион анализ күнекмәһен үҫтереү. 
Эйәртеүле ҡушма һөйләм бүлеге буйынса үтелгәндәрҙе йомғаҡлау һәм тәртипкә һалыу.
 Ҡатмарлы һөйләм төҙөлмәләре.Күп эйәрсәнле ҡушма һөйләмдәр тураһында дөйөм төшөнсә.Уларҙың төрҙәре. Күп эйәрсәнле ҡушма һөйләмдәрҙә тыныш билдәләре. Ҡатнаш ҡушма һөйләмдәр тураһында дөйөм төшөнсә. Ҡатнаш ҡушма һөйләмдәрҙә тыныш билдәләре. Теҙем тураһында дөйөм төшөнсә.Уларҙың стилистик роле.  Ҡатмарлы һөйләм төҙөлмәләрҙе дөрөҫ интонация менән уҡыу күнекмәһе; шул уҡ тип һөйләмдәрҙе һөйләү һәм яҙма телмәрҙә ҡулланыу күнекмәһен үҫтереү.
 Синтаксис  һәм пунктуация буйынса үтелгәндәрҙе ҡабатлау. Ҡушма һөйләм бүлеге буйынса үтелгәндәрҙе ҡабатлау.
Һөйләм аҙағында тыныш билдәләре.Өтөр ҡуйылыу осраҡтары.Нөктәле өтөр,һыҙыҡ ҡуйылыу осраҡтары.Ике нөктә,йәйә,тырнаҡтар ҡуйылыу осраҡтары. Тыныш билдәләре ҡуйылышын дөйөмләштереү.

11 – себүлек. Дөрөҫ яҙыу: орфография һәм пунктуация.

    Дөрөҫ яҙыу ҡағиҙә системаһы булараҡ орфография. Орфограмма аңлатмаһы.
 Грамотаға өйрәтеү системаһында хәреф, хәрефтәр бәйләнешен, ижектәрҙе, һүҙҙәрҙе, һөйләмдәрҙе яҙыу.   Өйрәнелгән ҡағиҙәләргә тап килтереп, күсереп яҙыу, диктовка (әйткәнде) яҙыу. Тыңланылған һәм ентекле, һайланма уҡылған тексты теҙеп яҙа алыу (изложение). Балаларға ҡыҙыҡлы темалар (кисерештәр, әҙәби әҫәрҙәр, сюжетлы картиналар, картиналар серияһы, видеояҙма фрагменты буйынса үҙҙәренең кескәй текстарын төҙөтөү , ҙур һәм бәләкәй яҙма хәрефтәрҙе яҙыуҙы үҙләштереү.
Хәрефтәрҙе, хәрефтәр бәйләнеше. Әйтелеше менән яҙылышы айырылмаған (оҡшаш) һүҙҙәрҙе һәм һөйләмдәрҙе әйтеп яҙҙырыу (диктант). Тексты дөрөҫ күсереп яҙыу алымдарын һәм тәртибен өйрәтеү.
Хәрефһеҙ график сараларҙың: һүҙҙәр араһында ҡалдырылған буш урын, юлдан юлға күсереү билдәһенең функцияһын аңлау.
Һүҙҙе өйрәнеү объекты, анализлау материалы итеп ҡабул итеү. Һүҙҙәрҙең мәғәнәһен аңлау буйынса күҙәтеүҙәр ойоштороу. Һүҙ һәм һөйләмде айырыу. Һөйләм менән эшләү:  һүҙҙәрҙе айырып алыу, уларҙың тәртибен үҙгәртеү. Дөрөҫ яҙыу ҡағиҙәләре һәм уларҙы ҡулланыу менән танышыу.
· һөйләм башында, яңғыҙлыҡ исемдәрҙә баш хәреф;
· һүҙҙәрҙе айырып яҙыу;
· һүҙҙәрҙе ижекләп юлдан-юлға дөрөҫ күсереү;
· һөйләм аҙағында тыныш билдәләре.

Мәҙәни компетенцияны формалаштырыуҙы тәьмин итеүсе йөкмәтке.
13- сө бүлек. Тел һәм мәҙәниәт.
    Телдә халыҡ мҙәниәте һәм тарихының сағылышы. Башҡорт телмәр этикеты.
    Башкорт халыҡ ижады әҫәрҙәрендә, матур әҙәбиәттә һәм тарихи текстарҙа милли-мәҙәни компонент мәғәнәһе менән тел берәмеген асыу. Уҡыу эшмәкәрлегендә һәм көндәлек тормошта башҡорт телмәр этикет ҡағиҙәләрен урынлы ҡулланыу.

Уҡыу процесын тәьмин итеү буйынса тәҡдимдәр.
    Башҡорт теленән тейешле белем биреү, уҡыусының шәхесен һәм интеллектуаль үҫешен тәьмин итеү уҡытыу сараларына һәм уҡытыу әсбаптарына тығыҙ бәйләнгән.
    Хәҙерге уҡыу йыһаздары күргәҙмәлелек менән тәьмин итеүгә генә ҡайтып ҡалмай, ә мультимедия саралары, аудио-видеоматериалдар ярҙамында уҡыусыларҙың  телмәр, фекрләү һәләтлелектәрен интенсив үҫтереүгә лә иғтибар итә. Шулай уҡ тел һәм телмәр, белем һәм күнекмәләр системаһын формалаштырыу, эшмәкәрлектең төрлө ысулдарын үҙләштереү, мәғлүмәти, коммуникатив компетенцияны тормошҡа ашырыуҙы ла күҙ уңында тотоп, дөйөм уҡыу күнекмәләрен эшкәртеүгә йүнәлдерелгән яңы белем биреү өсөн шарттар булдырылырға тейеш.
     Әйтелгәндәрҙән сығып, уҡытыуҙа матди-техник саралар ҡулланыуҙың төп маҡсаты булып, уҡыу эшмәкәрлегенең репродуктив формаларын уҙ аллы, эҙләнеү эш төрҙәре аша уҡыу эшмәкәрлегенең аналитик компонентын көсәйтеп, уҡыусыларҙың коммуникатив мәҙәниәтен формалаштырыуҙы  һәм төрлдө типтағы мәғлүмәти сығанаҡтар менән эш итә белеүҙе үҙ эсенә ала.
     Башҡорт теле буйынса Федераль дәүләт стандарттарын тормошҡа ашырыуҙың төп шарттарының береһе булып мәктәп практикаһында мәғлүмәти һәм коммуникацион технологияны ҡулланыу, уҡытыуҙың мәғлүмәти-эшмәкәрлек моделен эшкәртеү тора. Уҡыусыларҙың танып белеү эшмәкәрлеген әүҙемләштереүҙең айырым әһәмиәте булып түбәндәге мәғлүмәти-коммуникацион саралар иҫәпләнә: мультимедия, интерактив мәктәп таҡтаһы һәм башҡорт теле курсының төп бүлектәре буйынса электрон дәреслектәр (дәреслеккә ҡушымта), мультимедиялы тренингтар, башҡорт теле курсының бөтә бүлектәре буйынса контролләштереүсе программалар, башҡорт теле буйынса электрон китапхана, компьютер уйын программалары (башҡорт теле курсының бүлектәре буйынса) һ.б. Мәғлүмәти һәм коммуникацион технологиялар контроль, баһалау һәм уҡыусыларҙың уңыштарын мониторингылау системаһына индерелергә тейеш.
    Уҡыу процесын тәьмин итеүгә булған талаптар мәктәп практикаһында оҙаҡ йылдар һыналған традицион уҡыу сараларын да иҫәпкә алырға тейеш.
